
				এই পাতাটির মুদ্রণ সংশোধন করা প্রয়োজন। 
[ ৩০ ]
আর দিকে জরদন, পয়স্বিনী স্থচিকণ,
বহিতেছে কল কল স্বানে, তাহার পুলিন-শোভা হয় অতি মনোলোভ
কেবা সেই স্থষমা বাখানে । কিবা চারু তরুরাজি আছে পরিপাটী সাজি সেই রম্য পুলিন উপরে, কলকণ্ঠ শত শত বুলবুল পাখী কত সেই তরু শ্রেণীতে বিহরে । কিন্তু এই সমুদয় নিরখিয়া নাহি হয় পরী-মনে তৃপ্তি কোন রূপে, পক্ষ হইয়াছে শ্রান্ত, ক্ষোভে হৃদি সমাক্রান্ত, . ডুবে আছে বিষাদের কূপে । নিরানন্দে হেরে পরী, ভানু যেন লক্ষ্য করি
অtছে সেই দেবালয় প্রতি, সৌরগণ যে মন্দিরে আরাধিত কাশ্যপিরে, ভক্তিসহ করিত প্ৰণতি । এখন সে দেবালয় প্রায় হইয়াছে লয়,
স্তম্ভগুলি অাছে মাত্র তার ! উচ্চ উচ্চ স্তম্ভসারি, বিরাজিছে ছায়া তারি
কোথাও না আছে কিছু আর । যেন সে মায়াবী কাল, যে হরে সবার কাল,
তার কাল কত হয় ক্ষয় – ছায়াপাদে তার মান করিবারে, নিরমাণ
করেছে সে স্তম্ভ সমুদয় ।

